
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈԿՏԵՄԲԵՐԻ 5-Ի N1271-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածը՝ Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2017 թվականի հոկտեմբերի 5-ի «Մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում` ճշտված) առաջացող պարտավորությունների և դեբետային գումարների հաշվառման կարգը սահմանելու մասին» N1271-Ն որոշման (այսուհետ՝ Որոշում) 1-ին կետով սահմանված հավելվածի (այսուհետ՝ Հավելված) 4-րդ կետը «Ընդ որում՝» բառերից հետո շարադրել հետևյալ խմբագրությամբ. 
«1)  գերավճարի կամ գերավճարից տարբերվող գումարները 2018 թվականի հունվարի 1-ից հարկ վճարողին վերադարձվում են հարկ վճարողի դիմումի հիման վրա այդ գումարները միասնական հաշվում հաշվառելու (միասնական հաշվին փոխանցելու) միջոցով,

2)  գերավճարի կամ գերավճարից տարբերվող գումարների հաշվին հարկ վճարողի հարկային պարտավորությունները (բացառությամբ սոցիալական վճարի) սահմանված կարգով հաշվանցվում (մարվում) են գանձապետարանի կողմից վարվող՝ պետական բյուջեի միջոցների առանձին ենթահաշվից՝ առանց այդ գումարները միասնական հաշվում հաշվառելու (միասնական հաշվին փոխանցելու),

3) սույն կարգի 7-րդ կետում նշված դեբետային գումարները, բացառությամբ ավելացված արժեքի հարկի զրոյական դրույքաչափով հարկվող գործարքների գծով դեբետային գումարների, միասնական հաշվում չեն հաշվառվում (միասնական հաշվին չեն փոխանցվում): Այդ գումարների հաշվին հարկ վճարողի հարկային պարտավորությունները, միասնական հաշվում գումարների բացակայության դեպքում, հաշվանցվում (մարվում) են առանց այդ գումարները միասնական հաշվում հաշվառելու (առանց միասնական հաշվին փոխանցելու), բացառությամբ սույն կետի 5-րդ ենթակետում նշված դեպքի: Սույն կարգի 7-րդ կետում նշված դեբետային գումարներում ներառված՝ ավելացված արժեքի հարկի զրոյական դրույքաչափով հարկվող գործարքների գծով դեբետային գումարները հաշվանցվում և (կամ) վերադարձվում են ավելացված արժեքի հարկի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարների հետ կապված հարաբերությունները կարգավորող իրավակարգավորումներին համապատասխան,

4) 2018 թվականի հունվարի 21-ի դրությամբ առկա՝ 2017 թվականի հուլիսի 1-ից մինչև դեկտեմբերի 31-ը ընկած ժամանակահատվածի հաշվետու ժամանակաշրջանների համար ներկայացվող ավելացված արժեքի հարկի հաշվարկներով առաջացած՝ ավելացված արժեքի հարկի դեբետային գումարները հաշվանցվում (մարվում) են առանց միասնական հաշվում հաշվառվելու (միասնական հաշվին չեն փոխանցվում),

5) 2018 թվականի հունվարի 21-ի դրությամբ առկա՝ 2017 թվականի հուլիսի 1-ից մինչև դեկտեմբերի 31-ը ընկած ժամանակահատվածի հաշվետու ժամանակաշրջանների համար ներկայացվող ավելացված արժեքի հարկի հաշվարկներով առաջացած՝ ավելացված արժեքի հարկի դեբետային գումարները վերադարձվում են հարկ վճարողի դիմումի հիման վրա՝ այդ գումարները միասնական հաշվում հաշվառելու (միասնական հաշվին փոխանցելու) միջոցով,

6) 2018 թվականի հունվարի 1-ից հետո հարկ վճարողի սոցիալական վճարի պարտավորությունները մարվում են միայն միասնական հաշվում առկա գումարների հաշվին: 2018 թվականի հունվարի 1-ի դրությամբ առկա գերավճարի կամ գերավճարից տարբերվող գումարների հաշվին հարկ վճարողի սոցիալական վճարի պարտավորություններ չեն մարվում:»: 

2. Հավելվածի 5-րդ կետում «կանխավճարները» բառից հետո լրացնել «, հանրային ծառայությունների կարգավորման պարտադիր վճարը» բառերը:

3. Հավելվածը լրացնել հետևյալ բովանդակությամբ 9-րդ և 10-րդ կետերով.

«9. 2017 թվականի ընթացքում հաշվարկված շահութահարկի, ռոյալթիի կանխավճարների նկատմամբ տույժերի հաշվարկը մինչև տույժերի հաշվարկման՝ Հայաստանի Հանրապետության հարկային օրենսգրքի 447-րդ հոդվածի 7-րդ մասով սահմանված ժամկետի ավարտը չի դադարում, եթե այդ պարտավորությունները չեն մարվել:

10. Մինչև 2018 թվականի հունվարի 1-ը վերջին հաշվետու ժամանակաշրջաններից (2017 թվականի, 2017 թվականի 4-րդ եռամսյակի կամ 2017 թվականի դեկտեմբեր ամսվա) տարբերվող` ավելի վաղ այլ հաշվետու ժամանակաշրջաններին (տարի, եռամսյակ, ամիս) վերագրվող հաշվարկը (հայտարարագիրը, հաշվետվությունը) հարկային oրենսդրությամբ սահմանված ժամկետից ուշ ներկայացվելու կամ չներկայացվելու դեպքում 2018 թվականի հունվարի 1-ից հետո առաջացող տուգանքի գումարները հաշվառվում (անձնական հաշվի քարտերում գրանցվում) են մինչև  2018 թվականի հունվարի 1-ը գործող կարգով:»:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2018 թվականի հունվարի 1-ից հետո ծագած հարաբերությունների վրա։

Հիմնավորում

«Հայաստանի Հանրապետության կառավարության 2017 թվականի հոկտեմբերի
5-ի N1271-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). 
Նախագիծը մշակվել է ՀՀ Ազգային ժողովի կողմից 2016 թվականի հոկտեմբերի 4-ին ըն​դուն​ված` Հայաստանի Հանրապետության հարկային օրենսգրքով (այսուհետ՝ Օրենսգիրք) սահմանված՝ հարկային պարտավորությունների և դեբետային գումարների հաշվառման, հաշվանցման և վերադարձման հետ կապված հարցերի կարգավորման (այդ թվում՝ անցումային ժամանակահատվածի համար) նպատակով: Նախագծի նպատակը Օրենսգրքով սահմանված պահանջներն ապա​​​​հովելն է:

2. Կարգավորման հարաբերությունների ներկա վիճակը և առկա խնդիրները. 
Օրենսգրքով սահմանված՝ հարկային պարտավորությունների և դեբետային գումարների հաշվառման, հաշվանցման և վերադարձման հետ կապված հարցերի կարգավորման նպատակով ընդունվել է Հայաստանի Հանրապետության կառավարության 2017 թվականի հոկտեմբերի 5-ի «Մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում` ճշտված) առաջացող պարտավորությունների և դեբետային գումարների հաշվառման կարգը սահմանելու մասին» N1271-Ն որոշումը: Նշված որոշման կիրառման ընթացքում առաջացել են կարգավորում պահանջող որոշ հարցեր, որոնց կանոնակարգման նպատակով անհրաժեշտություն է առաջացել Հայաստանի Հանրապետության կառավարության 05.10.2017թ. N1271-Ն որոշման մեջ կատարել համապատասխան փոփոխություններ և լրացումներ:

Նախագծով, մասնավորապես սահմանվում են՝

1) մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում՝ ճշտված) առաջացող պարտավորությունների և դեբետային գումարների հաշվառման մեխանիզմները,
2)  մինչև 2018 թվականի հունվարի 1-ն առաջացած գերավճարների և գերավճարներից տարբերվող գումարների վերադարձման կամ դրանց հաշվին պարտավորությունների մարման մեխանիզմները,
3)  դեբետային գումարների հաշվառման հետ կապված հարցերը, 
4) 2018 թվականի հունվարի 21-ի դրությամբ առկա՝ 2017 թվականի հուլիսի 1-ից մինչև դեկտեմբերի 31-ը ընկած ժամանակահատվածի հաշվետու ժամանակաշրջանների համար ներկայացվող ավելացված արժեքի հարկի հաշվարկներով առաջացած՝ ավելացված արժեքի հարկի դեբետային գումարների հաշվանցման և վերադարձման հարցերը,

3. Նախագծի մշակման գործընթացում ներգրավված ինստիտուտները և անձինք. 
Նա​​​խա​​​գի​ծը մշակվել է ՀՀ ԿԱ պետական եկամուտների կոմիտեի կող​մից:
4. Իրավական ակտի ընդունման արդյունքում ակնկալվող արդյունքը. 

Նախագծի ընդուն​​ման արդ​յուն​քում ակնկալվում է սահմանել մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում՝ ճշտված) առաջացող պարտավորությունների և դեբետային գումարների, գերավճարների և գերավճարներից տարբերվող գումարների, դեբետային գումարների հաշվառման, հաշվանցման և վերադարձման կարգը:

Տեղեկանք
«Հայաստանի Հանրապետության կառավարության 2017 թվականի հոկտեմբերի 5-ի N1271-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հայաստանի Հանրապետության կառավարության 2017 թվականի հոկտեմբերի 5-ի N1271-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդուն​​ման առն​չությամբ այլ իրա​վա​կան ակ​տե​​րի ըն​դուն​​ման անհ​րա​ժեշ​տու​թյուն չի առա​​ջա​նում:

Տեղեկանք
«Հայաստանի Հանրապետության կառավարության 2017 թվականի հոկտեմբերի 5-ի N1271-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման մասին

«Հայաստանի Հանրապետության կառավարության 2017 թվականի հոկտեմբերի 5-ի N1271-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդուն​​ման առն​չությամբ այլ իրա​վա​կան ակ​տե​​րի ըն​դուն​​մամբ պետական եկամուտների նվազեցում կամ ավելացում տեղի չի ունենա :

ԱՄՓՈՓԱԹԵՐԹ

«Հայաստանի Հանրապետության կառավարության 2017 թվականի հոկտեմբերի 5-ի N1271-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ ներկայացված առաջարկությունների
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Կատարված

փոփոխությունները

	ՀՀ ֆինանսների նախարարություն

25.12.2017թ. 

N01/2-3/24204-17
	Նախագծի 3-րդ մասի համաձայն, 2017 թվականի ընթացքում հաշ​վարկ​ված շահութա​հարկի, ռոյալթիի կանխավճարների նկատմամբ տույժերի հաշվարկը մինչև տույ​ժերի հաշ​վարկման օրենսգրքով սահմանված ժամկետի ավարտը չի դադարում, եթե այդ պարտավո​րու​թյուն​ները չեն մարվել:

Վերոգրյալի կապակցությամբ առաջարկում ենք քննարկել վերոնշյալ դրույթը 2017 թվա​​​կանի ընթացքում հաշ​վարկ​ված եկամտային հարկի կանխավճարների նկատմամբ նույն​​պես կիրառելու նպատակահարմարության հարցը: Միաժամանակ, հնարավոր տարըն​կա​լում​ներից խուսափելու նպատակով առաջարկում ենք հստակեցնել, որ օրենսգրքով սահմանված ժամկետի ավարտը վերաբերում է ոչ թե տույժերի հաշվարկման 730-րդ օրը լրանալուն, այլ 365-րդ օրը լրանալուն:
	Ընդունվել է մասնակի՝
1.եկամտային հարկի կանխավճարների նկատմամբ տույ​ժերի հաշվառման մեխանիզմները տարբերվում են շահութա​հարկի, ռոյալթիի կանխավճարների նկատմամբ տույժերի հաշվարկման մեխանիզմներից, այդ պատճառով նպատակահարմար չենք համարում նշված դրույթը կիրառել նաև եկամտային հարկի կանխավճարների նկատմամբ տույժերի հաշվարկման ժամանակ,

2. նախագծի 3-րդ կետում հստակեցվել է, որ օրենսգրքով սահմանված ժամկետի ավարտը վերաբերում է 365-րդ օրը լրանալուն:


	ՀՀ տնտեսական զարգացման և ներդրումների նախարարություն
25.12.2017թ. 

 N05/09.1.4/12631-17
	Առարկություններ և առաջարկություններ չկան:
	

	ՀՀ արդարադատության նախարարություն

19.01.2018թ.

N 1/14/785-18
	1. «Հայաստանի Հանրապետության կառավարության 2017 թվականի հոկտեմբերի 5-ի N 1271-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) վերնագրում «2017» թիվն անհրաժեշտ է փոխարինել «2018» թվով: 

    2. Նախագծի 4-րդ կետում «հրապարակման օրվան» բառերն անհրաժեշտ է փոխարինել «հրապարակմանը» բառով՝ ելնելով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջներից:

	1. Ընդունվել է, նախագծի վերնագրում «2017» թիվը փոխարինվել է «2018» թվով: 

2. Ընդունվել է, նախագծի 4-րդ կետում «հրապարակման օրվան» բառերը փոխարինվել է «հրապարակմանը» բառով:

